
   ՀՀ կառավարության որոշման նախագծի 
[bookmark: _GoBack]ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտե այսուեհտ՝ Կոմիտե է  դիմել ՀՀ Շիրակի մարզի Գյումրի համայնքի ղեկավարը՝ առաջարկելով Լիսինյան փողոց թիվ 15 հացեով շինությունը փոխանցել Գյումրի համայնքին այսուհետ՝ Համայնք  հետագայում այն անհատույց օգտագործման  իրավունքով «Ամերիկյան Փարոս» հիմնադրամի սոցիալական ծրագրեր իրականացնող  «Դեպի առաջ» բարեգործական ՀԿ-ին տրամադրելու նպատակով, քանի որ վերջինս նախատեսում է 500000 հինգ  հարյուր  հազար ԱՄՆ դոլարի չափով ներդրում անել վերոնշյալ շենքի վերակառուցման և ներքին հարդարանքի համար։ «Ամերիկյան Փարոս» հիմնադրամի  ներկայացված ծրագրով նախատեսվում է կառուցել  20-25 բնակարաններ՝ երկրորդ, երրորդ և չորրորդ հարկերում, իսկ առաջին հարկում լինելու է կարի արտադրամաս և ուսումնական կենտրոն բարեգործական նպատակներով, որի համար  Համայնքի և «Ամերիկյան Փարոս Հիմնադրամի» միջև կնքվել է հուշագիր։ Միաժամանակ Համայնքը տեղեկացրել է նաև, որ վերոնշյալ սոցիալական բնակարանները հետագայում կհատկացվեն Համայնքում ապրող միայնակ, անժառանգ, տնակում բնակվող, երկրաշարժի հետևանքով անօթևան մնացած ընտանիքներին, որոնք մինչ օրս չեն օգտվել որևէ պետական աջակցությունից։
Համայնքի ղեկավարը Կոմիտե է ներկայացրել Համայնքի ավագանու 13․02․2024թ․  «Հայաստանի Հանրապետության Շիրակի մարզի Գյումրի համայնքի և «Դեպի առաջ» հասարակական կազմակերպության միջև կնքված համագործակցության հուշագրին հավանություն տալու և Հայաստանի Հանրապետության Շիրակի մարզի Գյումրի քաղաքի Լիսինյան փողոց 15 հասցեի կիսակառույց շենքը Գյումրի համայնքին նվիրաբերելու մասին»  թիվ 29-Ա որոշումը՝ համաձայն որի առաջարկվում է Գյումրի քաղաքի Լիսինյան փողոց 15 հասցեում գտնվող գույքը նվիրաբերել Համայնքին։
Հիմք ընդունելով  Համայնքի ավագանու կողմից կայացված որոշումը (պատճենը կցվում է) մշակվել է «Գույք նվիրաբերելու մասին» ՀՀ կառավարության որոշման նախագիծը՝ համաձայն որի նախատեսվում է Գյումրի քաղաքի Լիսինյան փողոց 15 հասցեում գտնվող գույքը նվիրաբերել Համայնքին։
ՀՀ կառավարության 18.08.2021թ. թիվ 1363-Ա որոշմամբ սահմանվել է ՀՀ կառավարության 2021-2026թթ. ծրագիրը, որի 6.7 կետով հաստատվել է «Պետական գույքի արդյունավետ կառավարում» բաժինը։ Ծրագրի համաձայն սահմանվել է գույքի արդյունավետ կառավարման, արդյունավետության և գրավչության բարձրացմանը, հաշվառմանը, միասնական բազայի հիմանը, բնակչության սոցիալ-տնտեսական խնդիրների լուծմանն ուղղված մի շարք կատարման ենթակա միջոցառումներ։ ՀՀ սեփականությունը հանդիսացող Հայաստանի Հանրապետության Շիրակի մարզ, Գյումրի համայնք, քաղաք Գյումրի Լիսինյան փողոց 15 հասցեում գտնվող գույքը համայնքին նվիրաբերելը բխում է ՀՀ կառավարության  2021-2026թթ. ծրագրի պահանջներից։
 «Գույք նվիրաբերելու մասին» Հայաստանի Հանրապետության կառավարության որոշման նախագծի ընդունումը Հայաստանի Հանրապետության պետական բյուջեում ծախսերի և եկամուտների էական ավելացում կամ նվազեցում չի առաջացնի:

